
21 may - 1 iyun tarixin-
də dünyada həm də id-
man ölkəsi kimi tanınan 
Azərbaycan, minifut-
bol üzrə sayca beşinci 
dünya çempionatına ev 
sahibliyi etdi.  10 gün  
ərzində dünya futbol 
azarkeşlərinin diqqə-
ti Bakıya, çempionatın 
bütün oyunlarının ke-

çirildiyi məkana - Milli 
Gimnastika Arenasına 
yönəldi.

Turnirdə 8 qrupda 32 
komanda iştirak edib. 
Çad, Israil, Türkiyə, Pol-
şa, Sloveniya, Özbə-
kistan və Mavritaniya 
komandaları isə dünya 
çempionatında ilk dəfə 
mübarizə aparıblar.

MINIFUTBOL MILLIMIZ 
DÜNYA ÇEMPIONU!

 KOMANDAMIZDAN YENI TARIX!

Turnirdəki qarşılaşmaları 14 
ölkədən olan hakimlər idarə edib: 
Alaa Eddin Zidan (Liviya), Ales 
Müller (Sloveniya), Aleksander 
Vangelov (Bolqarıstan), Antoniyo 
Meşiç (Xorvatiya), Katalin Pidqir-
ni (Moldova), Grem Florens (ABŞ), 

Ilyes Çakrun (Tunis), Istvan Mod 
(Macarıstan), Marko Popoviç (Mon-
teneqro), Mixal Bereş (Slovakiya), 
Mohammed Adnan Ismail (Iraq), 
Rza Məmmədov (Azərbaycan), Ta-
maş Paul (Rumıniya) və Tomaş Si-
kora (Çexiya). 

Tədbirin açılış mərasimi res-
publikanın əməkdar artisti Səbinə 
Babayevanın ifasında Azərbay-
can himninin səsləndirilməsi ilə 
başlayıb. Daha sonra Azərbaycan 

haqqında musiqili və işıq şousun-
dan ibarət səhnəcik təqdim olu-
nub. Ritmik musiqinin ahənginə 
uyğun rəqs edən rəqqasların çıxışı 
isə azarkeşləri “yerində oynatdı”. 

Polad Bülbüloğlu-
nun məşhur “Gəl ey 
səhər” mahnısının 
və hava akrobatının 
müşayiəti ilə rəqs 
edən rəqqasların 
çıxışı isə tamaşa-
çıları sanki zaman 
qatarında ötən əsrə 
səyahətə apardı. 

Fransalı məşhur 
fristayler dünya 
çempionu Şon Qar-
nierin topla fantastik 
hərəkətləri isə fa-
natların futbola-topa 
olan məhəbbətini 
birə-yüz artırdı.  

Türkiyənin estrada 
ulduzu Aleyna Tilkinin  
çıxışı izləyicilərə xüsusi 
zövq bəxş etdi. Gurultu-
lu alqışlarla qarşılanan 
Aleyna, Bakını çox sev-
diyini və tamaşaçılardan 
yenidən görüşmək ümidi 
ilə ayrıldığını bildirdi.

Sonra Azərbaycanın pop divası Aygün Ka-
zımova səhnəyə qalxır. Sevimli müğənninin 
gənclərin sevə-sevə dinlədiyi S.O.S., Rus 
dilində ifa etdiyi “Ya i tı” və digər mahnıları 
hələ uzun zaman tamaşaçıların xatirələrin-
dən silinməyəcək.

Iyun  ayının 1-i 
gərgin mübarizə əz-
mində keçən minifut-
bol üzrə dünya çem-
pionatının qalibi bəlli 
olub. Milli Gimnasti-
ka Arenasında təşkil 
olunan final görü-
şündə Azərbaycan 
və Macarıstan yığ-
maları üz-üzə gəlib. 
Matç komandamızın 
4:2 hesablı qələbəsi 
ilə yekunlaşıb.

MINIFUTBOLS P O R T S M A N

Millimizin heyətində qolları Təmkin 
Xəlilzadə, Məhəmməd Xəlilov və Rəvan 
Kərimov (2) vurub. Bununla da Elşad Qu-
liyevin rəhbərlik etdiyi kollektiv tarixində 

ilk dəfə dünya çempionatının qalibi olub.
Qeyd edək ki, turnirdə üçüncü yeri 

Monteneqroya 3:0 hesabı ilə qalib gələn 
Serbiya millisi tutub.

Dünya çempionatının mükafatlan-
dırma mərasimində Dünya Minifutbol 
Federasiyasının prezidenti Filip Juda, 
vitse-prezidenti Peter Kralik, gənclər 
və idman naziri Fərid Qayıbov, Azər-
baycan Minifutbol Federasiyasının 
prezidenti (AMF) Orxan Məmmədov, 

vitse-prezident Taleh Nəsibov və digər 
rəsmi şəxslər iştirak ediblər.

Açılışda ön sözlə çıxış edən Fərid 
Qayıbov, mundialın ölkəmizdə yüksək 
səviyyədə təşkil olunmasından danı-
şıb və qələbə münasibəti ilə Azərbay-
can xalqını təbrik edib.

Ardınca söz AMF-nin rəhbəri 
Orxan Məmmədova verilib. Yarı-
şın keçirilməsində zəhməti olan 
hər kəsə öz təşəkkürünü bildirən 
qurum rəhbəri, Bakının möhtəşəm 
bir yarışa ev sahibliyi etdiyini vur-
ğulayıb.

Daha sonra mundialın 
qalibi olan Azərbaycan 
yığması qızıl medal və 
kubokla təltif edilib. 
Ikinci yerin sahibi olan 
Macarıstan futbolçula-
rı gümüş, üçüncü olan 
Serbiya komandası isə 
bürünc medallarla mü-
kafatlandırılıb.

Fərid Qayıbov 
Gənclər və idman naziri

““Dünya çempionatı kimi böyük turnirin Azər-
baycanda keçirilməsi gözəl addımdır. Azərbaycan 
nüfuzlu yarışlara yüksək səviyyədə ev sahibliyi 
etmək bacarığını bir daha nümayiş etdirdi. Daha 
əvvəldən minifutbolda uğurumuz var idi. Yığma 
komandamız Avropa çempionatında qızıl medal  
qazanmışdı. Bu uğura dünya çempionluğu da 
əlavə olundu. Azərbaycan xalqı sevinc içərisin-
dədir. Bu işdə millini tək buraxmayan azarkeşlərə 
böyük təşəkkür düşür. Bildiyiniz kimi, ölkəmizdə 
idmana dövlət dəstəyi yetərincədir. Bunun nəticə-
sində Azərbaycanda irimiqyaslı yarışlar keçirilir, 
yeni qələbələr olur və idmanımız inkişaf edir.

Qarşıda isə bizi UFC yarışı və MDB Oyunla-
rı gözləyir. Əminəm ki, bu sınaqlardan da üzüağ 
çıxacağıq". 

Elşad Quliyev
Azərbaycan millisinin baş məşqçisi

“Çox gözəl və tarixi qələbə oldu. Bu yolda əmə-
yi olan hər kəsə, federasiya rəhbərliyinə təşəkkür 
edirəm. Möhtəşəm qələbə idi. Sadəcə olaraq bu 
hissləri yaşamaq lazımdır. Çempion olmaq qis-
mətimizdə var imiş. Demək olar ki, bu oyunda 
vurduğumuz zərbələrin hamısı qolla nəticələndi. 
Azərbaycan xalqını təbrik edirəm".

Orxan Məmmədov
Azərbaycan Minifutbol 
Federasiyasının prezidenti

“Bu, tarixi bir hadisədir. Düşüncələrimizi sözlə 
ifadə etmək çətindir. Azarkeşlərimizə və xalqımıza 
dəstəyə görə təşəkkür edirəm. Azərbaycan Respub-
likasının Prezidentinə bizə göstərdiyi dəstək üçün 
minnətdarlığımı bildirirəm. Cənab İlham Əliyevin 
xeyir-duası, dövlətin bizə dəstəyi olmasaydı, biz bu 
qələbəni qazana bilməzdik. 

Futbolçularımız yüksək səviyyədə və səhvsiz 
çıxış etdi. Bu qələbənin öz azarkeşlərimiz qarşısın-
da baş verməyi bizi daha  çox sevindirir. Bu, dünya 
çempionatıdır. Burda zəif komanda yoxdur. 32 yığma 
arasından ilk pillədə olmağımız çox qürurlandırıcıdır. 
Kim bizim qələbəmizi kiçiltmək istəyirsə, onları bizim 
ölkəmizin düşmənləri də adlandırmaq olar. 

Bundan sonrakı məqsədimiz uşaqları bu idman 
növünə cəlb etmək və yeni uğurlar  qazanmaqdır”.

Emin Ağalarov
Iş adamı, estrada ulduzu 

“Təəssüratlarım möhtəşəmdir. Minifutbol millimiz-
lə fəxr edirəm. Azərbaycan ən yüksəkdədir. Biz dün-
ya çempionu olduq. Ölkəmizin daha bir qələbəsinə 
ürəkdən sevinirəm. Təəssüf ki, böyük futbolda hələ 
ki, bəzi problemlərə görə uğur qazana bilmirik. An-
caq, düşünürəm ki, hər hansı sahədə problem olma-
malıdır. Düzəldilməli nüanslar var. Allah qoysa, bütün 
istiqamətlərdə qələbə bizim olacaq”.

Nemanya Lyubimoviç 
Bakıda keçirilən 

dünya çempionatının direktoru 

“Bu, böyük uğur idi. Bakıda keçirilən minifutbol 
üzrə dünya çempionatının direktoru kimi yarışın 
necə inkişaf etməsindən hədsiz qürur duyuram. 
Təşkilatçılıq baxımından hər şey əla keçdi - mad-
di-texniki təminatdan tutmuş planlaşdırma, ünsiyyət, 
komandaların koordinasiyasına, istənilən məsələlə-
rin operativ həllinə qədər. Bundan əlavə, ictimaiyyə-
tin müsbət reaksiyasından çox məmnunam, xarici 
azarkeşlər qonaqpərvərliyi yüksək qiymətləndirdilər. 
Ümumilikdə, bu, böyük uğur və xoş turnir idi.

Dünya çempionatının təkamülü diqqətəlayiq oldu. 
Növbəti mundial daha yeni və yaxşı bir şey gətir-
di - təşkilatçılıq, yayımda daha yüksək standartlar, 
ölkələrin daha fəal iştirakı və meydanda rəqabət qa-
biliyyətinin artmasına qədər. Təkmilləşdirmələr tur-
nirin hər bir hissəsinin peşəkarlaşması və modern-
ləşdirilməsidir. Qeyd etdiyim məqamlar çempionatın 
təşkilatçılığının nə qədər yüksək olduğunu göstərir".

Iyunun 2-də Azərbaycan Respublikasının Prezidenti Ilham Əliyev Bakıda 
keçirilmiş minifutbol üzrə dünya çempionatının qalibi olan Azərbaycan milli 
komandasının üzvlərini qəbul edib:

- Bakıda keçirilmiş minifutbol 
üzrə dünya çempionatı dünən 
başa çatdı. Azərbaycan milli ko-
mandası bütün oyunlarda peşə-
karlıq, qələbə əzmi göstərərək 
dünya çempionu titulunu qa-
zanmışdır. Bu münasibətlə sizi 
ürəkdən təbrik edirəm. İlk növ-
bədə, komandanın oyunçuları-
nı, məşqçilərini, mütəxəssislə-
rini, Minifutbol Federasiyasını 
və bu qələbədə iştirak etmiş 
bütün insanları təbrik edirəm. 
Siz Azərbaycan xalqına yeni 
qələbə sevinci bəxş etmisiniz! 
Dünya çempionu olmaq böyük 
şərəfdir və böyük məharət tələb 
edir, xüsusilə komanda idman 
növündə. Bu, artıq gözəl tarix-
dir. Bu tarixi yazan da sizsiniz 
və şadam ki, Azərbaycanda mi-
nifutbol üzrə belə güclü oyunçu-
larımız var.

Çempionatı izləyənlər öz 
gözləri ilə bizim oyunçularımı-

zın tam üstünlüyünü görə bi-
liblər. Mən oyunlarınızın son 
dördünü izləmişəm və tam 
əminliklə deyə bilərəm ki, bu 
qələbə ədalətli mübarizədə 
qazanılmış qələbədir. Siz bu 
qələbəyə layiqsiniz. Futbol 
meydançasında bütün rəqibləri 
üstələmisiniz və eyni zamanda, 
gözəl komanda ruhu nümayiş 
etdirmisiniz. Görürəm ki, oyun-
çular bir-birinə çox bağlıdır, bir 
ailə kimidir. Əlbəttə ki, koman-
dada hökm sürən bu gözəl 
ab-hava, bu iqlim qələbənizi 
şərtləndirən amillərdən biridir, 
eyni zamanda, bütün tamaşa-
çılar da bunu əyani şəkildə gö-
rüblər. Oyunu həm gimnastika 
arenasında izləyənlər, həm də 
televiziya vasitəsilə izləyənlər 
sizin qələbənizə ürəkdən se-
vinmişlər. Yenə də deyirəm, siz 
bu qələbəyə layiqsiniz və bü-
tövlükdə qələbələr Azərbayca-

na yaraşır. Həm döyüş meyda-
nında, həm siyasi müstəvidə, 
həm də idman arenalarında biz 
qələbə qazanan ölkəyik. Məhz 
bizim istedadlı və peşəkar 
gənclərimiz bu qələbə sevincini 
bizə gətirirlər. Mən sizi ürəkdən 
təbrik edirəm. Arzu edirəm ki, 
bu qələbələrin davamı olsun. 
Əlbəttə ki, bu titulu qorumaq 
o qədər də asan olmayacaq. 
Mübarizə çox gərgin gedirdi və 
təbii ki, dünya çempionatında 
təmsil olunan komandalar ən 
güclü komandalardır. Ancaq 
hesab edirəm ki, gələcəkdə 
xalqımızı sevindirmək və Azər-
baycanın idman şöhrətini daim 
yüksəklərdə saxlamaq üçün 
sizin böyük imkanlarınız var. 
Bir daha sizi təbrik edirəm və 
bu qələbə sevincini xalqımıza 
bəxş etdiyiniz üçün Azərbaycan 
xalqı adından Sizə təşəkkürü-
mü bildirirəm. Sağ olun.



Azərbaycan Minifutbol 
Federasiyasının prezidenti 
Orxan Məmmədov:

- Möhtərəm cənab Prezident, 
mən şəxsən bütün federasiya 
adından, futbolçular adından, 
məşqçi heyəti adından Sizə öz 
dərin təşəkkürümü bildirirəm 
ki, bu gün bizi qəbul edirsi-
niz. Doğrudan da bu gün bizim 
üçün həm şərəfli, həm də uğur-
lu bir gündür. Biz doğma divar-
lar arasında dünya çempionu 
olmuşuq. Bu, hər bir futbolçu 
üçün çox önəmli bir haldır. Sizə 
deyə bilərəm ki, bütün oyunlar 
zamanı bütün azarkeşlər bizi 
dəstəkləyirdi. Xalqımız televi-
zorun önündə bizi dəstəkləyir-
di. Əlbəttə ki, futbolçular da çox 
böyük zəhmət çəkdilər və hər 
bir oyunda bir ailə kimi ruhlarını, 
canlarını qoydular. Doğrudan da 
azarkeşlər onları irəli səsləyirdi.

Möhtərəm cənab Prezident, 
əlbəttə ki, Sizin idmana, gənc-
liyə, ümumiyyətlə bütün futbol-
sevərlərə, minifutbolsevərlərə 

verdiyiniz dəstək bizim uğuru-
muzun əsas sütunu idi. Bunu 
hər bir futbolçu bilir və Sizə də-
rin təşəkkürümüzü bildiririk.

Həmçinin Sizin sahibkar-
lara göstərdiyiniz dəstək göz 

önündədir. Onlar futbolun bu 
növünə yatırımlar edirlər. Bizim 
çox güclü çempionatımız var. 
Sponsorlar oraya dəstək göstə-
rir. Əlbəttə ki, biz bu çempionat-
dan ən güclüləri yığaraq bu gün 

milli komanda yaratmışıq. Onlar 
həm Avropa çempionu, həm də 
dünya çempionu oldular. Son 
dəfə Siz bizi qəbul edərkən Sizə 
söz verdik ki, çalışacağıq yeni 
titullar, yeni uğurlar qazanaq. 
Bizim üçün çox şərəflidir ki, bu 
dünya kubokunu Sizin önünüzə 
gətiririk.

Sizə çox dərin təşəkkürü-
mü bildirirəm, bu qələbəni biz 
xalqımıza, Vətənimizə, Sizə və 
hörmətli Mehriban xanıma həsr 
edirik. Çox sağ olun, Sizə çox 
təşəkkür edirəm, cənab Prezi-
dent.

Milli komandanın baş 
məşqçisi Elşad Quliyev: 

Hörmətli Prezidentimiz, öz 
adımdan, komandanın adından 
təşəkkür edirəm ki, bizi dəvət et-
misiniz. Biz 2022-ci ildə də Avro-
pa çempionu olanda Siz bizimlə 
səmimi söhbət etdiniz və tap-
şırıqlarınızı verdiniz. O gündən 
sonra da biz çalışırdıq ki, yeni 
nailiyyətlər əldə edək. İnşallah, 

qismət oldu, dünən dünya çem-
pionu olduq. Bunun üçün Sizə 
çoxlu təşəkkür edirik və xalqı-
mıza, federasiyamıza “Çox sağ 
ol!” deyirik. Sağ olun.

Dünya Minifutbol  
Federasiyasının  
prezidenti Filip Juda:

- Möhtərəm cənab Prezident, 
Azərbaycanı belə möhtəşəm 
təmsil edən bütün bu şəxslərlə 

birlikdə burada olmaq mənim 
üçün həqiqətən də şərəfdir. 
Sizin qarşınızda onları bu bö-
yük uğur münasibətilə bir daha 
təbrik etmək və bu turniri Azər-
baycana gətirdiyinizə görə Sizə 
minnətdarlığımı bildirmək istər-
dim.

Bu, zənnimcə, mənim Bakıya 
8-ci səfərimdir. İlk dəfə 2017-ci 
ildə burada olmuşam, Azərbay-
can Minifutbol Federasiyasın-
dan olan bu insanlarla görüş-
müşəm. Deməliyəm ki, onlar 
həqiqətən də böyük iş gördülər. 
Onlar Avropa çempionluğunu, 
dünya çempionluğunu qazan-
dılar. Mən Sizə növbəti çempi-
onatlarda uğurlar arzulayıram. 
Bilirəm ki, Sizin qrafikiniz çox 
məşğuldur. Sizi bu gün başla-
yan “Bakı Enerji Həftəsi”ndə 
gördüm. Bizimlə və bütün bu 
şəxslərlə görüşmək imkanına 
görə təşəkkür edirəm. Ümid-
varam ki, bu uğur sayəsində 
Azərbaycanda yeni nəsil mini-
futbolçular meydana çıxacaq. 

Çünki şübhəsiz ki, bu nailiyyə-
tiniz Azərbaycanda minifutbolun 
inkişafına, xalqa və bütün cə-
miyyətə müsbət töhfə verir.

Bildiyimə görə, Azərbaycan 
Minifutbol Federasiyası ölkədə 
minifutbol arenasına sahib ol-
maq üçün böyük səylər göstərir. 
Ümidvaram ki, Dünya Minifutbol 
Federasiyası və yerli hökumət-
lə birlikdə bu, uğurlu bir layihə 
olacaq. Çünki, şübhəsiz ki, bu 
insanlar 2022-ci ildə Avropa 
çempionluğu, 2025-ci ildə dün-
ya çempionluğunu qazanmaqla 
buna həqiqətən də layiqdirlər. 
Onların burada cənab Preziden-
tin qarşısında olmaqları ilə fəxr 
edirəm.

Dəvətə görə təşəkkür 
edirəm, sizin hamınıza uğurlar 
arzulayıram.

Prezident Ilham Əliyev: 
Təşəkkür edirəm. Xoş sözlərə 
görə minnətdaram. Federasi-
ya adından Azərbaycanda mi-
nifutbolun inkişafına verdiyiniz 
dəstəyə görə təşəkkür edirəm. 
Bu dəstək bizim üçün həqiqətən 
də qiymətlidir və biz Azərbayca-
nın beynəlxalq idman institutları 
ilə əməkdaşlığını yüksək qiy-
mətləndiririk.

Əminəm ki, bu qələbə mini-

futbolun inkişafına növbəti təkan 
verəcək. Artıq Azərbaycan milli 
komandası bütün mümkün olan 
titulları qazanıb - Avropa çempi-
onu, dünya çempionu. Əlbəttə 
ki, uşaqlar, yeniyetmələr, bax, 
bu qələbəyə sevinənlər - bizim 
gənc nəslimiz hesab edirəm ki, 
minifutbola daha böyük maraq 
göstərəcək və bu idman nö-
vünün inkişafı Azərbaycanda 
sürətlə gedəcək.

Milli komandamızın bütün 
üzvləri Azərbaycanda yetişdiril-
miş gənclərdir. Bunun da xüsusi 
önəmi var. Yığma komandamı-
zın müxtəlif inkişaf mərhələlə-
ri var idi və bu gün biz qələbə 
mərhələsində görüşürük. Təbii 
ki, xarici mütəxəssislərin, bəzən 
oyunçuların da müəyyən payı 
olub. Amma bu gün Azərbay-
can milli komandası sırf Azər-
baycanda doğulmuş, boya-başa 
çatmış gənclərdən ibarətdir və 
bu da xüsusi qürur hissi oyadır. 
Mən əminəm ki, bundan son-
ra da siz bizi sevindirəcəksiniz. 
Gələcəkdə çoxlu yarışlar var. 
Bildiyiniz kimi, indi Azərbayca-
nın bölgələrində idman qurğula-
rı inşa edilir, inşaat geniş vüsət 
alıb və minifutbol meydançala-
rının da yaradılmasında böyük 
fayda olacaq, həm Bakıda, həm 
də bölgələrdə. Əminəm ki, fe-
derasiya dövlət qurumları ilə, 
sponsorlarla birlikdə bu sahədə 
növbəti uğurlu addımlar atacaq-
dır.

Bir daha sizi təbrik edirəm.
Sonda Azərbaycan Minifut-

bol Federasiyasının prezidenti 
Orxan Məmmədov dövlətimizin 
başçısına xatirə hədiyyəsi təq-
dim etdi.





Aprelin 28-I Milli Xalça 
Muzeyində şahmat üzrə 
“Çempionların savaşı” 
turnirinin açılış mərasi-
mi keçirilib. Öncə xalça 
sənətinə həsr olunan vi-
deoçarx nümayiş olunub.

Tədbirdə çıxış edən Milli Xal-
ça Muzeyinin direktoru Əminə 
Məlikova turnir üçün məhz bu 
məkanın seçilməsinin təsadüf 
olmadığını bildirib: “Muzeyimi-
zin tarixində ilk dəfə olaraq bey-
nəlxalq şahmat turniri keçirilir. 
Bilirik ki, şahmat həmişə yük-
sək zəkanın göstəricisi hesab 
olunur. Ümid edirəm ki, burada 
gördüyünüz xalçalar şahmatçı-
lara müsbət təsir göstərəcək”.

Daha sonra turnirə həsr olu-
nan videoçarx nümayiş olunub. 
Azərbaycan Şahmat Federasi-
yasının prezidenti Mahir Məm-
mədov şahmatçılara uğurlar 
arzulayıb. O, bu cür turnirlərin 
mütəmadi şəkildə keçirilməsini 
müsbət məqam kimi qiymətlən-
dirib.

Beynəlxalq Şahmat Fede-
rasiyasının prezidenti Arkadiy 
Dvorkoviç çıxışında mədəniy-
yətlə idmanın vəhdətindən danı-

şıb: “Biz bir məkanda şahmatla 
mədəniyyətin vəhdətini görürük. 
Əziz şahmatçılar, inanıram ki, 
burada oynamaqdan zövq ala-
caq, həmçinin rəssamlara ilham 
mənbəyi olacaqsınız”.

Sonra Mahir Məmmədov Ar-
kadiy Dvorkoviçə xatirə hədiy-
yəsi təqdim edib.

Daha sonra turnirin püşkü 
atılıb. Yarışda Azərbaycan çem-
pionu Rauf Məmmədov FIDE 
Dünya çempionu Rüstəm Ka-
sımcanovla (Özbəkistan), qa-
dınlar arasında ölkə çempionatı-
nın qalibi Günay Məmmədzadə 
dünya və Avropa çempionu An-
toaneta Stefanova (Bolqarıstan) 
ilə mübarizə aparıb.

“Çempionlar savaşı”nın qali-
bi rapid və blits üzrə turnirlərin 
cəminə əsasən müəyyənləşib.

Turnirdə öncə rapid yarış-
larına yekun vurulub. Kişilə-
rin mübarizəsində Azərbaycan 
çempionu Rauf Məmmədov 
FIDE Dünya çempionu Rüstəm 
Kasımcanovdan 4:2 hesabı ilə 
üstün olub.

Qadınlar arasında isə ölkə 
çempionatının qalibi Günay 
Məmmədzadə dünya və Avropa 
çempionu Antoaneta Stefanova 



üzərində 3,5:2,5 hesabı ilə qələ-
bə qazanıb.

Növbəti gün blits yarışlarına 
start verilib. Şahmatsevərlər 
lövhə arxasında barışmaz mü-
barizənin şahidi oldular. Heç 
kim təslim olmaq istəmirdi. 

Sonda rapid və blitsdə oyun-
ların ümumi nəticəsinə əsasən 
Rauf Məmmədov Kasımcano-
va, Günay Məmmədzadə isə 
Stefanovaya qalib gəlib.

Sonra Milli Xalça Muze-
yində keçirilən şahmat üzrə 
“Çempionların savaşı” turniri-
nin bağlanış mərasimi keçirilib. 
Mərasimdə Gənclər və İdman 
Nazirliyi, Azərbaycan Şahmat 

Federasiyası (AŞF) və 
Beynəlxalq Şahmat Fede-
rasiyasının rəsmiləri iştirak 
ediblər.

AŞF-nin prezidenti Mahir 
Məmmədov çıxışında qa-
libləri təbrik edərək, onlara 
gələcək yarışlarda uğurlar 
arzulayıb: “Bu, bizim üçün 
yeni unikal formatdır və biz 
onu gələcəkdə də həyata 
keçirməyə davam edəcə-
yik. Qeyri-adi yerlərdə ox-
şar turnirlərin keçirilməsi 
üçün maraqlı ideyalar var. 
Bu, Federasiya ilə Gənclər 
və İdman Nazirliyi və Milli 

Xalça Muzeyi arasında gözəl 
əməkdaşlıq idi".

Turnirin bütün iştirakçıları 
şahmat taxtasına öz imzalarını 
qoyub, bundan sonra mükafat-
landırma mərasimi başlayıb.

Turnirin qalibləri olan Rauf 
Məmmədov və Günay Məm-
mədzadəyə mükafat və hədiy-
yələr təqdim olunub. Onların 
rəqibləri Rüstəm Kasımcanov 
və Antoenetta Stefanovaya da 
xatirə hədiyyələri verilib. Mü-
kafatları Mahir Məmmədovla 
yanaşı Gənclər və İdman Na-
zirliyinin idman şöbəsinin rəh-
bəri Elnur Məmmədov təqdim 
edib.



2 may tarixində Azərbay-
can basketbol liqasında 30-
cu Azərbaycan çempionatının 
final seriyası start götürdü. 

Final seriyasında 4 qələbə 
qazanmış komanda Azərbay-
can basketbol liqasının, 30-
cu Azərbaycan çempionatının 
qalibi olacaqdı, yəni ən tez 4 

qələbə qazanmış klub çempi-
onluğa yiyələnəcəkdi. Seriya-
nın birinci oyununda “Sabah” 
klubu rəqibinə qalib gələ bildi 
(“Sabah-Neftçi” 94-89). İkinci 
oyunda da “Sabah” klubunun 
qələbəsi qeydə alındı (86-77).  
Super seriyaya “Sabah” daha 
yaxşı başlasa da daha “Neftçi” 

klubu geri dönüş edə bildi. Belə 
ki, 3-cü və 4-cü oyunlarda qələ-
bəyə sevinən “Neftçilər” oldu 
(79-76, 84-66). 4 oyunun nəti-
cəsinə görə qalib müəyyənləş-
mədiyi üçün azarkeşlər daha 2 
maraqlı oyunun şahidi oldular. 
Gərgin mübarizə əzmində keçən 
oyun “Sabah”ın 107-89 hesablı 

qələbəsi ilə bitir.  Beləcə bütün 
nəzərlər 6-cı oyuna yönəlir. 

May ayının 14-ü Azərbaycan 
Basketbol Liqasının “Sabah”-“-
Neftçi” final super seriyasının 
6-cı oyunu başlayır. Bakı İdman 
Sarayında keçirilən qarşılaşma-
da hər iki komandanın azarkeş-
ləri unudulmaz anlar yaşadılar. 
Qələbəni isə əsl idman əzm-
karlığı nümayiş etdirən “Sabah” 
Basketbol Klubu qazandı (83-

78). Mən isə oyundan aldığım 
zövqün təsiri altında sakitcə baş 
verənləri, göz yaşlarını saxlaya 
bilməyənləri seyr edirdim. Bu 
göz yaşları isə həm sevinc, həm 
də kədər göz yaşları idi. Sevinc 
göz yaşları sevimli klubunun 
ardıcıl 3-cü dəfə     Azərbay-
can Basketbol Liqasının (ABL 
2024/25) çempionu olmasına, 
kədər göz yaşları isə sevimli 
komandanın çempionluğu əl-
dən verməsi səbəbinə axırdı. 
Bu əsnada məni də kədər hissi 
bürüdüyünü hiss etdim. Kədərə 
səbəb isə liqanın bitməsi, tarixə 
qovuşması idi. Ancaq bu tarixin 
içində olaraq yaşadığımı düşü-
nüb təskinlik tapdım. Bu anları 
mənim kimi minlərlə azarkeşə 
bəxş etməsinə görə basket-
bolumuza yeni nəfəs gətirmiş 
Azərbaycan Basketbol Federa-
siyasına, federasiyanın bütün 
əməkdaşlarına və şəxsən ABL 
prezidenti Emin Əmrullayeva 
təşəkkür etmək yerinə düşər. 
Yeri gəlmişkən, ölkə çempiona-
tının qaliblərinin mükafatlandır-
ma mərasimində kuboku “Sa-
bah” FK-nın kapitanına təqdim 
edən Emin müəllim, ilk dəfə 12 
komandanın mübarizə apardığı 
liqanın çox maraqlı keçməsini 
də vurğuladı.     

Sənan Əliyev



Azərbaycanın “Sabah” id-
man klubunun prezidenti Maq-
sud Adıgözəlov azerisport.
com-un müxbirinin suallarını 
cavablandırıb.

- Azərbaycan Basketbol 
Liqasının final seriyasının 
“Sabah” üçün bu qədər gərgin 

keçəcəyini və “Neftçi”nin belə 
müqavimət göstərəcəyini (se-
riya hesabı 4:2) gözləyirdiniz?

- “Neftçi” təşəkkürə layiq-
dir. Çox yaxşı oyun göstərdilər. 
Amma yenə də istədiyimiz nəti-
cəni əldə etdik.

- “Sabah” ardıcıl üçüncü il 

ABL çempionu oldu. Növbəti 
mövsümlərdə də əsas məqsəd 
titulu qorumaq olacaq?

- Hər il qarşımıza müəyyən 
məqsədlər qoyuruq və onlara nail 
olmağa çalışırıq. Keçən il Çem-
pionlar Liqasında çıxış etdik. Ta-
maşanın uğurlu alındığını deyə 
bilmərəm. Amma yaxşı təcrübə 
idi. Çempionat artıq başa çatıb. 
Amma artıq hazırlıqlar başlayır. 
Avrokuboklara hazırlaşacağıq.

- Azərbaycan futbolunda 
“Qarabağ”, basketbolda isə 
“Sabah” hegemonluq qurub. 
“Sabah”ı yerli basketbolun “Qa-
rabağ”ı adlandırmaq olarmı?

- Finalda “Neftçi”nin ciddi 
müqavimətini özünüz qeyd etdi-
niz. Hər şey ola bilərdi. Mən he-
gemonluqdan danışmazdım. Bu 
idmandır, burada hər şey müm-
kündür. Onun gözəlliyi də elə 
bundadır.

- Bəlkə “Sabah”ın növbəti 
hədəfi avrokubokların qrup 

“Neftçi” Idman Klububu-
nun Idarəetmə aparatının 
rəhbəri Sadıq Sadıqovun 
AZƏRTAC-a müsahibəsi

- Azərbaycan Basketbol 
Liqasında 2024/2025-ci illər 
mövsümü başa çatdı. Ümumi-
likdə, sezonu necə dəyərlən-
dirərdiniz?

- Mövsümə yaxşı başlama-
mışdıq. Hətta sonuncu yer-

dəydik. Heç kim bizi pley-offda 
görmürdü. Lakin mövsümün ge-
dişində dəyişiklər etdik və sonda 
finala vəsiqə qazandıq.

- “Sabah”la final seriyasın-
da qarşılaşdınız və komanda 
2:4 hesabı ilə məğlub oldu…

- “Sabah”a qarşı final seriya-
sının oyunlarında layiqli müba-
rizə apardıq. Hətta iki oyunda 
qalib gələ bildik. Amma rəqib 

həqiqətən də güclü komanda-
dır. Heyətində yüksək səviyyə-
li basketbolçular var. 28 yaşlı 
gənc mütəxəssis Daviti Çivçi-
vadze dünyaşöhrətli məşqçi Ri-
mas Kurtinaytisi həyacanlandır-
dısa, bu, “Neftçi” üçün böyük 
uğurdur.

- Komandada növbəti il 
üçün köklü dəyişikliklər göz-
lənilir?

- “Sabah”dan başqa, ikinci 
yeri tutan komanda da avroku-
boklara gedə bilər. Amma hələlik 
dəqiq bir şey yoxdur. Müəyyən 
məsələlər var. Əgər beynəlxalq 
arenada oynasaq, heyətdə də-
yişikliklər olacaq. Elə oyunçular 
gətirmək istəyirik ki, avrokubok-
larda Azərbaycanı layiqincə təm-
sil edək.

- Gümüş medal qazanan ko-
mandaya mükafat verməyi dü-
şünürsünüzmü?

- İdmançılarla bağladığımız 
müqavilədə yalnız çempion 
olacaqlarını təqdirdə mükafat 
alacaqları qeyd olunub. İndiki 
durumda bu məsələ reallaşma-
yacaq.

“SABAH”IN BASKETBOLDAKI 
HEGEMONLUĞUNDAN DANIŞMAZDIM"

"ONUN RIMAS KURTINAYTISI HƏYACANLANDIRMASI 
“NEFTÇI” ÜÇÜN BÖYÜK UĞURDUR"

MAQSUD ADIGÖZƏLOV:

SADIQ SADIQOV: 



mərhələsində uğurlu çıxış 
etməkdir?

- Təbii ki, məqsədimiz Av-
ropa yarışlarında yaxşı çıxış 
etməkdir. Sonda hara gələcə-
yimizi Allahdan başqa heç kim 
bilməz. Təbii ki, biz istəyirik və 
çalışacağıq ki, ötən ildən daha 
da yaxşı nəticə əldə edək.

- Növbəti mövsümdə liqa-
da yüksəlişi nəzərə alsaq, 
daha güclü “Sabah” koman-
dası görəcəyik?

- Bəli, məncə görəcəyik.
- Yəqin ki, “Sabah” fut-

bol komandasını çempion 
görmək arzusundasınız. Bu 
mümkündürmü?

- Əlbəttə, mümkündür. Buna 
görə də biz idmandayıq. Hamı 
çempion olmaq istəyir. Məncə, 
qalib olmaq istəməyən klub və 
ya klub prezidenti yoxdur. Təbii 
ki, biz də çempion olmaq istə-
yirik.

Yusif Əliyev

- “Neftçi” Idman Klubu 
olaraq basketbol üzrə selek-
siya işləri aparırsınız?

- “Neftçi” İdman Klubunun 
aşağı yaş qrupları üzrə bas-
ketbol komandası da var. Təx-
minən 40-a yaxın uşaq bu id-
man növünün sirlərini öyrənir. 
Bundan əlavə, 3-4 gənc oyunçu 
əsas komanda ilə birgə məşq 
edir və legionerlərdən müəy-
yən biliklər alır.

- Bu prosesslə bağlı qarşı-
nıza hansısa məqsəd qoymu-
sunuz?

- Məqsədimiz Azərbaycan 
millisinə keykiyyətli basketbol-
çular yetişdirməkdir. Komanda 
üçün bundan böyük uğur ola 
bilməz. Azərbaycan Basketbol 
Liqasının matçları həddindən 
artıq gərgin və maraqlı keçir. 
Bu çempionatda istənilən kol-
lektivdən sürpriz gözləmək 
olar. “Quba”, “Şəki”, “Gəncə” 
kimi bölgə klubları liqada yax-
şı mübarizə apardılar. Onların 
heyətində olan gənc oyunçular 
ölkə basketbolunun gələcəyi 
sayılırlar.

“VINDZOR KRAL 
ATÇILIQ ŞOUSU - 2025”

ATÇILIQ

May ayının 15-də Birləşmiş Krallıqda 
ənənəvi olaraq təşkil edilən “Vindzor 
Kral Atçılıq Şousu - 2025” start götürüb.

Böyük Britaniya-
da keçirilən ənənə-
vi “Vindzor Kral 
Atçılıq Şousu”nda 
ölkəmiz Heydər 
Əliyev Fondunun 
dəstəyi və Azərbay-
can Respublikası 
Atçılıq Federasiya-
sının təşkilatçılığı 
ilə ilk dəfə olaraq 
130 nəfərlik nü-
mayəndə heyəti ilə 
təmsil edilib. Bu ilin 
ən möhtəşəm çıxış-
larından “Azerbai-
jan - Land of Fire” 
şou-kompozisiya-
sında çılğınlığı və 
gözəlliyi ilə seçilən 
Qarabağ atları, zərif 
Azərbaycan rəqs-
ləri, ecazkar milli 
musiqimiz və 2025-
ci il üçün yeni olan 
orkestrin çıxışları 
nümayiş etdirilib.

Dövlət Sərhəd 
Xidmətinin rəqs an-
samblı və süvarilər 
dəstəsi 20 Qara-
bağ atı ilə ölkəmizi 
növbəti dəfə yüksək 
səviyyədə təmsil 
edərək tamaşaçıla-
rın böyük rəğbətini 
qazanıb. Şou-kom-
pozisiyanın rəhbə-
ri Əməkdar artist 
Gövhər Həsənzadə, 
quruluşçu rejissoru 
və xoreoqrafı Dövlət 
Sərhəd Xidmətinin 
əməkdaşı Əmək-
dar artist Fərid 
Ibrahimov, süvarilər 
dəstəsinin məşqçisi 
baş təlimatçı Imran 
Əhmədli, Nümunəvi 
Hərbi Orkestrin baş 
dirijoru Əməkdar 
artist Səməd Vəki-
lovdur.



Böyük Britaniya tamaşaçısı milli musiqi alət-
lərimizin ifasında səslənən “Yallı”, maestro Ni-
yazinin “Qaytağı”sı, Emin Sabitoğlunun “İncə 
bellim”i, Müslüm Maqomayevin “Azərbaycan” 
mahnısının sədalarından, “Sərhədçi” rəqs an-
samblının hərarətli rəqslərindən, Dövlət Sərhəd 
Xidmətinin süvarilər dəstəsinin Qarabağ atları 
üzərində qeyri-adi performanslarından ibarət 
şou-kompozisiyanı böyük heyranlıqla izləyib. 20 
dəqiqə davam edən şou ərzində süvarilərimiz 

Azərbaycan Respublikası və Böyük Britaniyanın 
dövlət bayraqlarını dalğalandırmaqla diqqətləri 
cəlb edib, tədbir iştirakçıları tərəfindən coşqu ilə 
qarşılanaraq ayaq üstə alqışlanıblar.

Günün sonunda Vindzor qəsrində qonaqların 
şərəfinə təşkil olunmuş rəsmi ziyafətdə əmək-
dar artist Afaq Abbasova-Budaqova və Səadət 
İsmayılova incə zövqlə seçilən piano ifaları ilə 
gecəyə xüsusi rəng qatıblar.

Aytən Abbaslı

SÜRƏT AVTOMOBILLƏRININ SƏRGISI

Mayın 18-də “Sürətin evolyusiyası” layihə-
sinin ikinci günündə sürət avtomobillərinin və 
“Supercar”ların nümayişi keçirilib. Azərbaycan 
Avtomobil Federasiyasının (AAF) təşkilatçılığı, 
“Nazar Holdinq” və Bakı Şəhər Icra Hakimiyyə-
tinin dəstəyi ilə təşkil edilən sərgidə müxtəlif 
növ sürət avtomobili təqdim edilib.

Səhər saat 11-dən başlayaraq ax-
şam saat 19-dək davam edən nümayiş 
paytaxtın Əziz Əliyev küçəsindən Qoşa 
Qala qapısının qarşısınadək olan əra-
zini əhatə edib. Sürət həvəskarlarının 
ürəyini fəth edən bu avtomobillər təkcə 
dinamik xüsusiyyətləri ilə tanınmır. Hə-
min avtomobillər, həm də texnologiya 
və innovasiyalarla insan potensialının 
zənginliyinin təsdiqidir.



SUPERCARS P O R T S M A N

Ümumiyyətlə, “Sürətin evolyusiyası” sərgisi 
keçirildiyi 2 gün ərzində ziyarətçilər həm müxtəlif 
növ avtomobilləri seyr edib, nəqliyyat vasitələri 
barədə daha geniş məlumat əldə etmək imkanı 
qazanıb, həm də avtomobil həvəskarlarının bir-biri 
ilə ünsiyyətinə şərait yaradılıb. Bununla da iki gün 
ərzində klassik avtomobillərdən sürət avtomobil-
lərinədək sürətin evolyusiyasını izləmək mümkün 
olub.

Beynəlxalq Çövkən Fe-
derasiyasının təşkilatçılığı 
ilə iyunun 5-7-də Polşada 
keçirilən çövkən üzrə Avropa 
çempionatının final qarşılaş-
ması baş tutub.

Tarixi nəticə ilə yadda qalan 
yarışmada Azərbaycan milli ko-
mandası ilk dəfə Avropa çempi-
onu olub.

Final oyununda Azərbay-
can yığması Malta komandası 
ilə qarşılaşıb və 6:2 hesabı ilə 
inamlı qələbə qazanıb. Bu nə-
ticə ilə komandamız turnirin ku-
bokuna sahib çıxıb və çövkən 
tarixində yeni bir səhifə açıb.

Qeyd edək ki, iyunun 5-də 
start götürən turnirdə 6 ölkə – 
Azərbaycan, Türkiyə, Macarıs-
tan, Malta, Polşa və Böyük Bri-
taniya iştirak edib.

Püşkatma nəticəsində Azər-
baycan milli komandasının ilk 
oyunu Türkiyə yığması ilə olub 
və komandamız bu görüşdən 
3:0 hesablı qələbə ilə ayrılıb.

Yarımfinal mərhələsində isə 
milli komandamız Macarıstan 
yığmasına qarşı mübarizədə 
üstünlüyünü davam etdirərək 
4:0 hesablı qələbə qazanıb.

Beynəlxalq çövkən təqvi-
minə əsasən, növbəti kon-

tinental mötəbər yarışlar 
sentyabrın əvvəlində Özbə-
kistanda Asiya, sentyabrın so-
nunda Nigeriyada və noyabr 
ayında isə Buenos-Ayresdə 
Cənubi Amerika çempionatları 
keçiriləcək.

ÇÖVKƏN MILLIMIZ ILK DƏFƏ AVROPA ÇEMPIONU OLUB

Iyunun 4-də Azərbaycan 
Velosiped Idmanı Fede-
rasiyası (AzVIF) Icraiyyə 
Komitəsinin növbəti iclası 
keçirilib. 

AzVİF-in mətbuat xidmətin-
dən verilən məlumata görə, fe-

derasiya prezidenti Zaur Axun-
dov gündəlikdə duran aktual 
məsələlərə toxunaraq, iclasda 
qonaq qismində iştirak edən 
lüksemburqlu velosipedçi, 
2010-cu il “Tour de France” və 
bir çox digər nüfuzlu yarışların 
qalibi Endi Şleki iştirakçılara 
təqdim edib.

Federasiyanın 1-ci vitse-pre-
zidenti Sahib Ələkbərov quru-
ma yeni rəhbərlik seçildikdən 

sonra görülmüş işlərlə bağlı 
məlumat verib. Onun sözlərinə 
görə, məşqçi və idmançılarla 
görüşlər keçirilib, onların fikir 
və təklifləri dinlənilib, federasi-
yanın 2025-2028-ci illər üçün 
fəaliyyətinin əsas istiqamətlərini 

özündə əks etdirən sənəd ha-
zırlanıb.

Sahib Ələkbərov onu da bil-
dirib ki, Beynəlxalq Velosiped-
çilər İttifaqı (UCI) ilə danışıqlar 
aparılıb və beynəlxalq aləmdə 
böyük nüfuz qazanmış “Tour 
d’Azerbaidjan” velosiped yarışı-
nın bərpası barədə ilkin razılıq 
əldə edilib. 5 mərhələdən ibarət 
yarışın 2026-cı ildə təqvim pla-
nına daxil edilməsi üçün Bey-
nəlxalq Velosipedçilər İttifaqına 
müraciət göndərilib.

İclasda Azərbaycan Velo-
siped İdmanı Federasiyasının 
2025-2028-ci illər üçün fəaliy-
yətinin əsas istiqamətləri, loqo-
su, ştat cədvəli və milli yığma 
komandanın yeni geyim forma-
sı təsdiq edilib.

“TOUR D’AZERBAIDJAN” VELOSIPED YARIŞI BƏRPA OLUNUR



Iyunun 10-u Şimali Ma-
kedoniyanın Kumanovo 
şəhərində gənc boksçular 
arasında beynəlxalq turnir 
keçirilib.

Boks Federasiyasından bil-
dirilib ki, Azərbaycan millisinin 
idmançısı Abbasqulu Şadlinski 
yarışı qızıl medalla başa vurub. 
75 kiloqram çəkidə mübarizə 
aparan boksçu finalda serbiyalı 
rəqibinə qalib gəlib.

Azərbaycan boksçusu beynəlxalq turnirin qalibi olub

Azərbaycanın ye-
niyetmə badminton-
çuları Venesuelada 
keçirilən beynəlxalq 
turnirdə 3 kateqori-
ya üzrə qızıl medal 
qazanıblar.

Badminton Fede-
rasiyasından verilən 
məlumata görə, oğlan-
ların şəxsi yarışında 
mübarizəyə 1/8 final-
dan başlayan Ülvi Hü-
seynov bütün rəqiblə-
rinə qalib gələrək fəxri 
kürsünün ən yüksək 

pilləsinə qalxıb. Eyni 
kateqoriya üzrə qız-
ların şəxsi yarışında 
Leyla Camalzadə də 
turnirin qalibi olub.

Yeniyetmə badmin-
tonçular daha bir qızıl 
medalı qarışıq qoşa 
kateqoriyasında əldə 
edib. Ülvi Hüseynov 
– Leyla Camalzadə 
tandemi müvafiq ka-
teqoriya üzrə yarışı ilk 
sırada başa vurub.

BADMINTONÇULARIMIZ BEYNƏLXALQ 
TURNIRDƏ 3 QIZIL MEDAL QAZANIBLAR














